
Ekainak 19
Art Thinking: Begirada zabaltzea, zure negozioari buruzko informazio berria
argitara ateratzea.

Estrategia bir pentsatzeko, zure enpresa ikuspegi berri batetik ikusi behar da, ohiko
ikuspegia aldatu behar da hura eta zeu beste modu batean ikusteko.

Gure metodologiari esker, GetxoPhoto jaialdiko artelanak ikusi ahal izan genituen. Eta
horretaz gain, zure negozioaren ikusizko metaforak balira bezala begiratzeak aukera
ematen dizu ikusteko modu berrietara zabaltzeko. Kontzientzia-hartze horrek atea irekitzen
die aukera gehiagori, sormen gehiagori.

Izan ere, estrategiari tunel-ikuspegitik heltzeak, korridore efektutik, ez du ezertara
eramaten.

Zer egin dugu?

Egungo egoera. Nola ikusten duzun zure enpresa. Zein puntutan dagoen. Zer behar duen.
Lortu nahi den egoera. Nola imajinatzen duzun zure enpresa etorkizunean. Zergatik. Zein
elementuk osatzen duten. Zer diren elementu horiek. Nola eragiten dioten elkarri.

Barne-oztopoak: Zer zailtasun aurkitzen dituzun zure baitan nahi duzun egoerarako bideari
ekiteko.

Talisman: Zer ez duzun ahaztu behar prozesuan. Zein talisman edo barne-mezu indartu
nahi duzun, bidea hain argi ikusten ez duzunean lagun zaitzan.

Talisman-efektua zure enpresaren egungo errealitatean: Indartu nahi duzun alderdi horrek
nola lagun diezaiokeen zure egungo egoerari hobetzen, interesgarriagoa izaten.

Prozesuan aurkitzen duguna:

e Hausnarketa partekatuek elkar aberasten laguntzen dute.

e Enpresek, sektore desberdinetakoak izan arren, asko dute komunean.

e Pentsatzea eta egunerokotasunetik irtetea garrantzitsua da. Eta are
garrantzitsuagoa da desberdin pentsatzeko aukera ematen dizuten metodoak
erabiliz.

